Concello de Xove

Expediente nim.: 354/2023

Procedemento: SUBVENCIONS EN CONCORRENCIA NON COMPETITIVA.-
AXUDAS AO ESTUDO PARA O CURSO 2023-2024

Documento asinado por: A TRABALLADORA SOCIAL

BASES REGULADORAS DA CONVOCATORIA PARA A CONCESION, EN REXIME
DE CONCORRENCIA NON COMPETITIVA DE BOLSAS E AXUDAS AO ESTUDO
DO CONCELLO DE XOVE PARA O CURSO 2023-2024

O Concello de Xove, a través do seu Departamento de Servizos Sociais, consorte ao
previsto na Lei 38/2003, do 17 de novembro, Xeneral de Subvencions, Lei 9/2007, do
13 de xuno, de Subvenciéns de Galicia, e no que sexa de aplicacion, os RD 887/2006,
do 21 de xullo e Decreto 11/2009, do 8 de xaneiro, e ao obxecto de atender ou
contribuir a satisfacer as necesidades efectivas dos estudantes segundo as suas
circunstancias socioecondmicas e académicas, no exercicio das facultades conferidas
pola normativa vixente e, en especial pola Lei 7/85, do 2 de abril, formula as presentes
bases que regulan as bolsas e axudas ao estudo do Concello de Xove para o curso
académico 2023-2024.

PRIMEIRA.- DEFINICION DO OBXECTO

As bolsas e axudas ao estudo reguladas nas presentes bases tefien por obxecto
atender a sufragar os gastos derivados do material e pago das taxas ou prezos de
quen se atope realizando estudos, coas dotacidons maximas e demais condicionantes
que se fixan nas bases posteriores.

Para os efectos das presentes Bases, enténdese por Bolsa ou Axuda ao estudo “toda
cantidade ou beneficio que o Concello de Xove conceda a quen desexe realizar ou se
atope realizando estudos para a sta promocion educativa, cultural ou profesional, de
acordo coas presentes bases e para os cursos académicos a que se refiran as
respectivas convocatorias”

As modalidades de bolsas e axudas ao estudo son as seguintes:

MODALIDADE 1.- Bolsas e axudas ao estudo universitario.

MODALIDADE 2.- Bolsas e axudas para ciclos formativos que cursen especialidades que
non existan en Xove, San Cibrao, Viveiro ou Burela.

MODALIDADE 3.- Axudas para alumnos con discapacidade fisica ou psiquica que
asistan a clases de educacion especial ou a terapias de estimulacion.

MODALIDADE 4.- Axudas para compra de material escolar.

MODALIDADE 5.- Axudas para estudos de doutoramento.

MODALIDADE 6.- Axudas para master

SEGUNDA.- CREDITO ORZAMENTARIO

A contia maxima destinada as presentes axudas é de 45.000,00.-€ (partida 326.481 do
Estado de Gastos do Orzamento Municipal).

Caso de que as solicitudes con dereito a bolsa superasen o crédito orzamentario, as
axudas seran prorrateadas de maneira proporcional.

TERCEIRA.- CRITERIOS DE VALORACION

A condicion de que se retinan os requisitos establecidos para cada unha das duas lifias
de axuda existentes, exceptuase o requisito de fixar unha orde de prelacidon entre as
solicitudes presentadas non sendo necesario por tanto a comparacion entre as
mesmas, co limite do crédito orzamentario existente para a convocatoria.

CUARTA.- CONTIA DAS AXUDAS

O Concello de Xove abonara as axudas as persoas solicitantes que relinan os requisitos
previstos nestas bases por alumno ou alumna segundo a renda per capita familiar
(englobando os ingresos de todos os membros da unidade de convivencia) que consta
na declaracion do Imposto Sobre a Renda das Persoas Fisicas presentada no ano da
solicitude.

As dotacions das bolsas son as seguintes:

1.-Modalidade 1.- Bolsas e axudas ao estudo universitario, dotadas con 1.200,00 €
cada unha, cunha contia minima de 100,00 €

2.-Modalidade 2.- Bolsas e axudas para ciclos formativos que cursen especialidades que
non existan en Xove, San Cibrao, Viveiro ou Burela, dotadas con 600,00 € cada unha,
cunha contia minima de 100,00 €

3.-Modalidade 3.- Axudas para alumnos con discapacidade fisica ou psiquica que
asistan a clases de educacion especial ou a terapias de estimulacién, dotadas con
750,00 € cada unha

4.-Modalidade 4.- Axudas para compra de material escolar, coa seguinte dotacion:

a.- Preescolar: 65,00 €

b.- Primaria e ESO: 60,00 €

c.- Bacharelato: 125,00 €

d.- Ciclos formativos: 125,00 €

5.-Modalidade 5.- Axudas para doutoramento, dotada con 1.200,00 €.

6.- Modalidade 6.- Axudas para master, dotada con 500,00 €.

QUINTA.- CALCULO DAS AXUDAS
1.- Para o cdlculo da contia para obter en concepto de bolsa nas modalidades 1 e 2
tomarase en consideracion a seguinte formula:

A + ( B-A)* (Renda a considerar - Renda minima)/ (Renda maxima - Renda minima)

Onde A= 1.200,00 e para a modalidade 1 e 600,00 € para a modalidade 2

Onde B= 100,00 € para ambos as duas modalidades 1 e 2

Onde Renda minima= 7.000,00 € para a modalidade 1 e 6.500,00 € para a modalidade
2

Onde Renda maxima = 10.000,00 € para ambos as dias modalidades 1 e 2.

SEXTA.- RENDA PER CAPITA DA UNIDADE DE CONVIVENCIA

1.- Enténdese por renda per capita da unidade de convivencia, a renda da unidad
convivencia dividida entre o nUmero de membros computables

A renda per capita obterase por agregacion das rendas de cada un dos membros
computables que obtefian ingresos de calquera natureza, de conformidade coa
normativa reguladora do Imposto sobre a Renda das Persoas Fisicas.

2.- Arenda per capita non poderd superar as contias establecidas para cada unha
das modalidades de bolsas e que a continuacion se relacionan:

a.- Modalidade 1: 10.000,00 €. As rendas inferiores a 7.000,00 € percibiran a axuda
maxima de 1.200,00 €, contia que ira diminuindo progresivamente de acordo coa
formula a que se refire o apartado 3 e ata o maximo de 10.000,00 € de renda, que
percibiran 100,00 €.

b.- Modalidade 2: 10.000,00 €. As rendas inferiores a 6.500,00 € percibiran a axuda
maxima de 600,00 €, contia que ird diminuindo progresivamente de acordo coa
formula a que se refire o apartado 5 e ata o maximo de 10.000,00 € de renda, que
percibiran 100,00 €.

c.- Modalidade 3: Sen limite

d.- Modalidade 4: 8.500,00 €

e.- Modalidade 5: 10.000,00 €

f.- Modalidade 6: 10.000,00 €

No caso da modalidade 1, o limite incrementarase a razén de 600,00 € por cada fillo
universitario adicional.

3.- Enténdese por unidade de convivencia, a composta polos membros que residan no
domiclio do solicitante, de acordo cos datos extraidos do padron municipal de
habitantes.

SETIMA.- REQUISITOS DOS/AS SOLICITANTES

Os interesados na concesion dunha bolsa ou axuda ao estudo deberan cumprir o
requisito de empadroamento e residencia efectivo do nudcleo familiar no Concello de
Xove, e en caso de independencia do solicitante, que se considerara tal se en o
momento da solicitude ten contrato de traballo en vigor, requirirase 0 empadroamento
e residencia efectivo persoal.

Ademais, no caso das axudas da Modalidade 1 de bolsas e axudas ao estudo
universitario, é condicién indispensable non ter mais de dlas materias suspensas de

Camino Real S/N 27870 Xove (Lugo) Tfno: 982 592001 Fax: 982592154 CIF:P2702500F concello@xove.es http://xove.sedelectronica.gal 3



Concello de Xove

cursos anteriores, a condicion de que o alumno estea matriculado dun curso completo
ou dun numero de materias non inferior a cinco. E asi proporcionalmente ao nimero
de materias.

Asi mesmo, para obter o total da axuda da modalidade 6 de master, deberd
acreditarse documentalmente un gasto superior & cantidade para conceder,
entendéndose como gastos a xustificar os derivados da matricula, gastos de estancia,
gastos de desprazamentos, gastos de alimentacién e/ou gastos de material, € no caso
de non xustificar o total da axuda, esta prorratearase.

Os gastos deberan ser xustificados con facturas, taxas de matricula, contratos
(estancia) ou calquera outro gasto que acredite fidedignamente a realizacion do gasto
sen admitirse simples recibos nin declaracions.

OITAVA.- DOCUMENTACION A PRESENTAR POLOS/AS SOLICITANTES

a).- Impreso de solicitude

b).- Fotocopia do D.N.I. ou N.I. F. do solicitante

¢).- Fotocopia do Libro de Familia

d).- Certificado de empadroamento e convivencia, que sera expedido de oficio polo
Concello

e).- Certificado ou acreditacion de estar matriculado nos estudos para os que se solicita
a axuda

f).- Copia cotexada da declaracion da renda de todos os maiores de idade da unidade
de convivencia.

Caso de non estar obrigados a presentar tal declaracién, presentaranse ndminas ou
certificacions acreditativas dos ingresos obtidos durante o pasado ano, asi como
certificacion da AEAT de non atoparse dentro do censo de declarantes.

Para o caso de ingresos que non podan ser demostrados documentalmente, requirirase
unha declaracion xurada do solicitante.

g).- Xustificante das contias das pensidns que se perciban por parte dalgin membro da
unidade de convivencia.

h).- Notas conseguidas no curso anterior, con excepcién de educacion infantil e
primaria.

i). Para aqueles solicitantes para os que a contia da axuda iguale ou excceda de
3.000.€ Certificacion de non ter débedas tributarias coa AEAT e a Facenda Autondmica
nin coa Seguridade Social, sempre que na solicitude non autorice ao Concello de Xove
a obter de oficio as mencionadas certificacions.

j).- Certificado acreditativo de estar ao corrente no cumprimento dos deberes
tributarios co Concello de Xove, que sera expedido de oficio polo Concello.

k).- Declaracién doutras axudas obtidas para a mesma finalidade, no modelo
normalizado.

).- Certificacion expedida pola entidade bancaria no que conste o nimero de contra e
titular da mesma.

m).- Certificacion acreditativa do cumprimento dos requisitos, deberes e condicidns
necesarios para a obtencidn da bolsa, no modelo normalizado.

Os ingresos para computar seran:
-Cando se presente declaracion da renda; a base impoiible xeneral mais a base

impofiible do aforro

-Cando non hai declaracién da renda: ndminas ou certificacions de empresas

-A estes ingresos engadiranse no seu caso, as pensions de caracter non asistencial
(excluindo por tanto P. N. C., RISGA...) percibidas por calquera membro da unidade de
convivencia.

A presentacion da solicitude de bolsa ou axuda implicara a autorizaciéon ao Concello de
Xove para obter calquera tipo de informacidon a través de entidades publicas ou
privadas, sobre os datos do solicitante e a sta unidade familiar necesarios para
determinar a obtencién ou non da bolsa ou axuda.

NOVENA.- PRAZO E LUGAR DE PRESENTACION DE SOLICITUDES

Os interesados en acceder as bolsas e axudas deberan solicitalo no impreso
normalizado facilitado polo Concello e acompafar a documentacion sinalada na
Clausula Oitava.

As solicitudes atoparanse a disposicion dos interesados e poderan presentarse a través
da sede electrénica do Concello de Xove, asi como nas dependencias de Servizos
Sociais, e dirixiranse ao Alcalde-Presidente do Concello de Xove.

O prazo de presentacion das solicitudes sera de 20 dias naturais contados a partir da
data de publicacion pola Base de datos Nacional de Subvencidéns do Extracto da
Convocatoria no Boletin Oficial da Provincia. Este prazo podera ser prorrogado,
excepcionalmente por Resolucion motivada do Sr. Alcalde-Presidente, sen que en
ningun caso a duracién da devandita prorroga poida exceder de 10 dias.

Asi mesmo, tamén poderan presentarse ditas instancias no rexistro e oficinas, de
acordo co previsto no artigo 66 da Lei 39/2015, do 1 de outubro, de Procedemento
Administrativo Comun das Administracions Publicas.

DECIMA.- INSTRUCION, TRAMITACION DO PROCEDEMENTO

1.- As solicitudes de axudas reguladas nas presentes Bases deberan conter toda a
documentacidn que nas mesmas regulase.

Se a solicitude non estivese debidamente cuberta ou non se achegase a
documentacion esixida, requirirase @ persoas solicitante para que no prazo de 5 dias
enmiende a falta ou achegue os documentos preceptivos, coa advertencia de que, se
asi non o fixese, considerarase desistido da sUa peticidén, despois de resolucién que
debera ser ditada nos termos previstos.

2.- A instrucion do procedemento correspondera ao Departamento de Servizos Sociais,
organo que ditara o Informe-Proposta de Resolucidon debidamente motivada, que en
cada caso proceda e que realizara de oficio cantas actuaciéns estime necesarias para a
determinacion, o coflecemento e a comprobacidn dos datos en virtude dos que se debe
formular a proposta de resolucion.

3.- A resolucién notificarase aos interesados de maneira comin e concederaselles un
prazo de 10 dias para a presentacion de alegacions. Prescindirase deste tramite de
audiencia cando non figuren no procedemento nin sexan tidos en conta outros feitos
ou outras alegacions e probas que as aducidas polas persoas interesadas. Neste caso,
a proposta de resolucion provisional formulada tera o caracter de definitiva.

4.- As propostas de resolucién provisionais e definitivas non crean ninglin dereito a

favor da persoa beneficiaria proposta, fronte @ administracién, mentres non se lle
notificou a resolucion definitiva de concesion.

5.- A competencia para cofiecer e resolver as solicitudes de axudas correspondera a
Xunta de Goberno Local. Con todo, unha vez finalizado o prazo de presentacion de
solicitudes e con caracter previo a celebracidon da sesidon da Xunta de Goberno e para a
valoracién das solicitudes presentadas, reunirase a Xunta Municipal de Portavoces,
asistida pola Traballadora Social, Interventora Municipal, ou persoas en quen delegue,
levantandose Acta polo Secretario Municipal.

6.- Para a axuda 6 de master o prazo maximo de xustificacion do gasto esixible sera o
30 de outubro do ano seguinte. No caso de poder xustificar un gasto igual ou superior
a contia da bolsa no momento da formalizacién da solicitude, a condicién de que se
cumpra o resto dos requisitos, procederase a concesion da mesma.

UNDECIMA.- MODIFICACION DA RESOLUCION DE CONCESION

Toda alteracidn das condicions tidas en conta para a concesion da subvencién podera
dar lugar @ modificacion da resolucion de concesion e eventualmente a sta revogacion
e reintegro, se fose o caso.

DUODECIMA.- TRAMITACION E PAGO.

O pago das bolsas e axudas realizarase mediante cheque ou transferencia bancaria, en
funcion das dispofiibilidades da tesoureria municipal, unha vez que a Xunta de Goberno
Local adopte acordo aprobatorio da concesidon das mesmas, salvo as axudas para
Master que se xustifiquen integramente que non precisaran novo acordo.

Serd requisito indispensable para o libramento da axuda achegar a seguinte
documentacion:

- Certificado acreditativo de estar ao corrente no cumprimento dos deberes
tributarios co Concello de Xove, que sera obtido de oficio polo Concello

- Declaracién doutras axudas obtidas para a mesma finalidade, no modelo
normalizado

- Certificacién expedida pola entidade bancaria no que conste o numero de
conta e titular da mesma

- Certificacion acreditativa do cumprimento dos requisitos, deberes e condicions
necesarios para a obtencidn da bolsa, no modelo normalizado.

DECIMOTERCEIRA.- COMPATIBILIDADES

As distintas axudas e bolsas seran incompatibles entre si coas seguintes
excepcions:

- A modalidade 2 sera compatibles coa modalidade 4.
- As presentes bolsas ou axudas, seran compatibles cas becas MEC

DECIMOCUARTA.- DEBERES DOS/AS BENEFICIARIOS/AS

Son deberes dos beneficiarios de bolsas ou axudas ao estudo as seguintes:

1.- Consignar fielmente a documentacion e os datos esixidos nas presentes Bases

2.- Destinar a bolsa ou axuda a finalidade para a que se concede, entendéndose por tal
a compra de material, asistencia a clases, presentacion de exames, pago de tributos e
demais deberes.

3.- Non ocultar calquera fonte de renda, o que podera dar lugar & denegacion da bolsa
ou axuda solicitada.

4.- De revogarse a concesion dunha bolsa ou axuda ao estudo, o beneficiario estara no
deber de reintegrar as cantidades recibidas

5.- A presentacion da solicitude compromete ao solicitante @ aceptacion das Bases que
rexen o procedemento

6.- Someterse as actuacions de comprobacién que, en relacion coas axudas
concedidas, practiquense polo 6rgano concedente.

DECIMOQUINTA.- VERIFICACION E CONTROL

As adxudicacions de bolsas ou axudas ao estudo poderan ser revogadas total ou
parcialmente, abonouse ou non o seu importe, no caso de descubrirse que na sla
concesidn concorreuse en ocultacién ou falseamiento de datos.

Co fin de determinar os mecanismos mais adecuados de estimacion real de rendas,
situacion econdmica ou situacion académica real dos solicitantes para os efectos de
adxudicacion de bolsas ou axudas, e co mesmo fin, para os efectos de poder obter a
informacion da situacion real dos solicitantes ou beneficiarios de bolsas ou axudas, a
presentacion da solicitude implicara a autorizacion ao Concello de Xove para solicitar e
obter de organismos publicos ou privados que se consideren oportunos a informacion
necesaria para resolver a adxudicacion da axuda ou bolsa.

Para intensificar o control que evite a fraude na documentacion examinada para obter
a bolsa, o Concello podera determinar que se de a ocultaciéon a que se refire o
apartado anterior por calquera medio de proba e, en particular, mediante os datos que
obren en poder de calquera érgano das Administracidns Publicas.

DECIMOSEXTA.- PROTECCION DE DATOS DE CARACTER PERSOAL

A presentacion dunha solicitude de axuda supdn a aceptacion incondicional das
presentes bases e das condicions, requisitos e deberes contidos nestas.

A concorrencia ao proceso de concesion de subvencions implicara a manifestacion
tacita do consentimento inequivoco ao tratamento de datos de caracter persoal e a sta
publicacién de acordo co previsto na Lei Organica 15/99, do 13 de decembro, de
Proteccion de datos de caracter persoal. A finalidade da recollida e tratamento dos
datos persoais sera estritamente a xestion e tramitacion do expediente
correspondente.

DECIMOSETIMA.- INFORMACION AOS/AS BENEFICIARIOS/AS

As presentes axudas estan incluidas no ambito de aplicacion da Lei 38/2003, de
17 de novembro, xeral de Subvenciéns, polo que o Concello de Xove é un drgano
obrigado a facilitar informaciéon da concesidén das presentes axudas & Base de Datos
Nacional de Subvencions.

Non obstante, e de acordo co establecido no artigo 4 del RD 130/2019, polo
que se regula a Base de Datos Nacional de Subvenciéns e a publicidade das
subvencions e demais axudas publicas, non sera obrigatorio suministrar por parte do
Concello informacién das resolucidons de concesion das axudas nin do pago das
mesmas sempre e cando o importe anual outorgado a un mesmo beneficiario/a non
supere a contia total de 100,00 euros.

A TRABALLADORA SOCIAL
ASINADO DIXITALMENTE

Asdo. Ana de /a Barrera Vila

